
ՀԻՄՆԱՎՈՐՈՒՄ
«Հայաստանի Հանրապետության կառավարության 2025 թվականի հունիսի 05-ի N 707-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

1. Անհրաժեշտությունը` «Հայաստանի Հանրապետության կառավարության 2025 թվականի հունիսի 05-ի N 707-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը պայմանավորված է «Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» (այսուհետ՝ Օրենք) հաստատված ժամանակավոր ծրագրի 6.1-ին կետով նախատեսված` Սևանա լճից ջրի բաց թողումների տարեկան առավելագույն չափաքանակից (170 մլն մ3) ավել բաց թողնվող ջրաքանակի սահմանումով: 
	«Սևանա լճի էկոհամակարգի վերականգնման, պահպանման, վերարտադրման և օգտագործման միջոցառումների տարեկան ու համալիր ծրագրերը հաստատելու մասին» օրենքում լրացումներ կատարելու մասին» 2025 թվականի սեպտեմբերի 12-ի ՀՕ- 275-Ն օրենքի համաձայն՝  2025 թվականի ոռոգման նպատակով Սևանա լճից ջրի բաց թողնման առավելագույն չափաքանակ է սահմանվել մինչև 200 մլն մ3:  Անհրաժեշտություն է առաջացել ՀՀ կառավարության 05.06.2025թ.  «Ոռոգման նպատակով 2025 թվականին Սևանա լճից ջրառի մասին» N 707-Ա որոշման 1-ին կետում կատարել համապատասխանփոփոխություն:
2. Ընթացիկ իրավիճակը և խնդիրները`  Օրենքով` ամրագրված է Սևանա լճից ջրի բաց թողնման առավելագույն չափաքանակ՝ 170 մլն մ3: 2025 թվականի սեպտեմբերի 12-ին Ազգային ժողովի կողմից ընդունված ՀՕ-275-Ն օրենքի համաձայն՝  2025 թվականի ոռոգման նպատակով Սևանա լճից ջրի բաց թողնման առավելագույն չափաքանակ է սահմանվել մինչև 200 մլն մ3: Ջրբացթողումներն իրականացվում են ՀՀ կառավարության ամենամյա որոշումներով ամրագրված ամենամյա չափաքանակների շրջանակներում՝ սահմանված կարգին համապատասխան: 
3. [bookmark: _GoBack]Կարգավորման նպատակը և բնույթը`  անհրաժեշտ է փոխել օրենքով սահմանված ոռոգման նպատակով լճից 2025 թվականի բաց թողնման 170 մլն մ3 չափաքանակը՝ այն դարձնելով մինչև 200 մլն մ3: 
4. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
5. Ակնկալվող արդյունքը
 Հողերին մատակարարվող ոռոգման ջրի դեֆիցիտի մեղմում, ջրապահովվածության բարձրացում, ընթացիկ տարվա հնարավոր սակավաջրության հնարավոր ռիսկերի մեղմմում: 
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
	Նախագծի ընդունման կապակցությամբ պետական կամ տեղական ինքնակառավարման մարմնի բյուջեի եկամուտներում և ծախսերում փոփոխություններ չի նախատեսվում: 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը չի բխում ռազմավարական փաստաթղթերից։

